
I mog di. Ned. 

I mog di -
weilst an sauba’n Schaden hast

und du di a ned passend machst. 

I mog di - 
weilst a Musik spuist 

und i a siehg, dass du des fuihst. 

I mog di ned - 
wennst zvui schreist. 

Da kriag i Angst, dassd mi glei beißt. 

I mog di ned - 
wennst zvui saufst

und stinga tuast - des is a Graus!

I mog di - 
weilst lebendig bist, 

auch wenn’s oft beiträgt zu am Mist. 

I mog di - 
weilst raufst mit mia

und dengatst, des gwinnst, des Bier. 

I mog di ned - 
wennst gstingat werst

und übers Ziel hinausgehn deasd.

I mog di ned - 
wennst übertreibst

und zvui böse Sprüche reißt.

I mog di - 
weilst nachdengast

und wirklich wos im Schädel host. 



I mog di - 
weilst oiwei Liadln summst, 

wia a i - des is a Kunst!

I mog di ned - 
wennst zynisch werst

und was i sag, dann überhearst.

I mog di ned - 
wennst an Bi�e gibst, 

so stur kannst sei! Da kriag i d’Kris’!

I mog di - 
weilst was bsonders bist. 

A jemand, der no ned erkannt worn is. 

I mog di - 
hoid einfach weil i di mog. 

Zumindest heit an diesem Dog.

